Qoraal kala talinta qabowga ah

oo ajnebiga loogu talagalay

Jiilaalka Finland (xilliga qabowga)
Xilliyada sannadka ee Finland waxaa ugu dheer jiilaalka. Xilliga jiilaalka heerkulku wuxuu u dhexeeyaa -0°C ilaa -35°C oo qabowgu gaaro. Xilliga jiilaalku waa 3 – 6 bilood. Barafka wuxuu bilowdaa agagaarka bisha Nofembar. Xilliga jiilaalka berefka dhulka yaallaa wuxuu gaari karaa ilaa hal mitir. Waxyaabaha khaaska ah ee Lapland leedahay waxaa ka mid ah, muddo qiyaastii 4 bilood ah oo mugdi badan leh oo qoraxda aan xitaa maalintii la arag. Xilliga mugdiga ah wuxuu bilowdaa bilaha Oktoobar - Nofembar. Haddii dabayl jirto, qabowga si aad ah ayaa loo dareemaa: taas macneheedu waa, haddii qabowgu yahay -5°C, xawaaraha dabayshuna yahay 10 m/s, qabowga aad dareemeysaa wuxuu u dhigmaa - 22°C.

Meelaha jirka ka midka ah ee qabowgu inuu dhibaato u keeno u nugul waa: faraha gacmaha, faraha lugaha, dhegeha, sanka iyo daamanka.

Dharka la xirto xilliga jiilaalka 
Dharka layska kor xirto: dharka ugu hooseeya ee la xirto, dharka dhexda ku jira, dharka dusha laga xirto.

Dharka ugu hooseeya ee la xirtaa wuxuu noqon karaa garan gacmo dheere ah oo iyo surwaal abu cumar ah oo luga dheere ah, oo ka samaysan shay dad samee ah, sida dharka aan kulaylka bannaanka u sii deyn
(lämpökerrasto). Dharka dhexda ku jiraa wuxuu noqon karaa mid ka samaysan dhogorta xoolaha (wool), fleece ama suuf (cotton). Dharka dusha laga xirtaa wqaa inuu noqdaa mid ka samaysan dun aad isugu dhowdhow si uu kaaga celiyo dabaysha iyo qoyaanka, tusaale ahaan dharka gudaha shay kale kaga tolan yahay (toppavaate).

Gacmaha: 
agoloofiska gacmaha la gashado oo ah nooc hoose iyo mid sare (dhogorta laga

sameeyey+maqaar)

Lugaha: 
iskaalshooyin (sharabaaddo), sharabaaddo wax culus (villasukat) iyo kabo hoostoodu buuran tahay oo gudaha ku leh wax qabowga kaa celinaya. Kabuhu yaanay ciriiri kugu ahaan; oo waa inaad lugaha farahooda dhaqdhaqaajin kartaa. 
Madaxa: 
koofida qabowga (pipo), oo dabooleysa dhegaha, daamanka iyo jeegada (qadaadka) 
Daryeelka degdegga ah ee meelaha qabowgu wax yeelo
Daryeelka meelaha qabowgu waxyeelay ee dhibkoodu aanu jirka hoose gaarin:

meesha jirka ka midka ah ee qabowdey markiiba diiri, tusaale ahaan wejiga waxaad ku diirin kartaa gacmahaaga ama waxaad isticimaali kartaa biyo diirran (qiyaastii 40°C), ilaa midabka caadiga ah ee jirku dib uga soo noqonayo. Meesha jirka ka midka ah ee qabowgu waxyeelleeyey ha xoqin, hana duugin!

Sida loo daryeelo meesha jirka ah ee waxyeellada qabowgu jirka hoose gaarey:

Hubi in aanay jirin khatar keeni karta in qabowgu weli meesha wax sii yeelo. Meesha qabowgu wax yeelay dhex geli biyo diiran oo heerkulkoodu yahay 40 digrii, kuna hay 30 daqiiqo ilaa labo saacadood. Jirka intiisa kalana diiri. Wax diirran cab. Dharka iska beddel, oo dhar qallalan xiro.
Haddii meesha qabowdey ee jirka ka midka ah qabowgu ka bi’i waayo ama aanay markaad 30 daqiiqo daryeesho ka dib, aanay si aad ah u roonaan, ama haddii aad ka shakido in qabowgu uu  jirka hoose dhaawac waxyeello ah u geystey, markaas waa inaad aaddaa rugta caafimaadka.

Markuu qabowgu jirka wax u geysto waxaa lagu gartaa
Qabowga jirka ah ee maqaarka sare ah:

· meesha jirkeedu dareen ma laha, way caddanaysaa oo soo bararaysaa
· xannuun kaar ah
· biyo ayaa gela
Waxyeellada qabowga ee jirka hoose gaara:

· meesha jirkeedu waa caddaan kala gogo’an / midab gerey buluug leh
· jirka marka la taabto waa sidii wax adag oo kale
· meesha jirkeedu marka hore dareen ma laha, marka dambana wuxuu yeeshaa xannuun (xannuun dekaamaya)

· meelo biyo galeen oo guduud noqonaya 
Waxaa wanaagsan inaad ogaato
Haddii qabow badan jiro, madaxuna aanu dedney, madaxu heerkulka jirka 80% ayuu jirka bannaankiisa u saaraa.

Isticimaal kabo iyo iskaalshooyin qallalan iyo dhar aan jirka ku dhegsaneyn.

Xasuuso inaad markuu qabowgu jiro dhaqdhaqaajiso faraha gacmaha iyo faraha lugaha.

Sida hadda la og yahay kiriimka qabowgu wuxuu kordhiyaa khatarta ah inuu qabowgu dhibaato kuu geysto.

Waxaa sameeyey: 
Mari Lantto, Eveliina Ruokamo,

Minna Sipola, Macadka Sare ee Waxbarashada Cilmiga Arrimaha Bulshada iyo Caafimaadka ee Oulu, qaybta barnaamijka waxbarashada daryeelka hore (Oulun sosiaali- ja terveysalan oppilaitos, ensihoidon koulutusohjelma)
Xarunta Waxqabadka ee Caalamaiga ah ee Toppelius, Oulu (Kansainvälinen toimintakeskus Toppelius, Oulu)
Maalgeliyaha guud ee boggani waa Hay’adda Maalgelinta Arrimaha Bulshada ee Yurub (Euroopan sosiaalirahasto).
